
Suppliment tal-Gazzetta tal-Gvern ta’ Malta Nru. 18,945, 24 ta’ Lulju, 2012
Taqsima  B

____________________________________________________________________

A.L. 239 tal-2012

ATT DWAR L-EDUKAZZJONI
(KAP. 327)

Ir-Regolamenti tal-2012 biex jemendaw ir-Regolamenti tal-2007 tal-Kors
għall-Postgraduate Certificate in Education – P.G.C.E.

	 BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 u 79 ta’ dak l-Att:

It-Titlu

1.   Dawn ir-regolamenti jistgħu jissejħu bħala r-Regolamenti tal-2012 
biex jemendaw ir-Regolamenti tal-2007 tal-Kors għall-Postgraduate Certificate 
in Education – P.G.C.E. u għandhom jinqraw u jinftiehmu bħala ħaġa waħda mar-
Regolamenti tal-2007 tal-Kors għall-Postgraduate Certificate in Education – P.G.C.E., 
ippubblikati bħala Avviż Legali 247 tal-2007, li minn hawn ‘il quddiem jissejħu “ir-
regolamenti prinċipali”.

L-Applikabilità

2.   Dawn ir-regolamenti għandhom japplikaw għall-korsijiet li jibdew 
f’Ottubru 2011 jew wara b’eċċezzjoni għar-regolament 6 li għandu japplika minn 
Ottubru 2014 `il quddiem.

L-Emenda għar-regolament 4 tar-regolamenti prinċipali

3. Minflok is-sotto-paragrafu (b) tal-paragrafu (2) tar-regolament 4 tar-
regolamenti prinċipali għandu jidħol dan li ġej:

   	 “(b) (i) Il-Bord għandu wkoll jirrakkomanda lis-Senat in-numru ta’ applikanti 
li jistgħu jitħallew jirreġistraw għal kull qasam ta’ speċjalizzazzjoni fil-Kors, skont in-
numru ta’ postijiet disponibbli għall-pjazzamenti fl-iskejjel. In-numru ta’ pjazzamenti 
disponibbli jitħabbar minnufih meta l-informazzjoni tingħata lill-Universita`.

              (ii) Jekk ikun hemm iktar applikanti mill-postijiet disponibbli, l-applikanti 
jiġu kklassifikati skont il-kriterji li ġejjin:

L-applikanti li għandhom Ph.D. fil-qasam ta’ studju

L-applikanti li għandhom il-gradi ta’ Bachelor u Master fil-qasam ta’ 
studju

L-applikanti li għandhom il-grad ta’ Bachelor u kwalifika ta’ wara l-ewwel 
ċiklu fil-qasam ta’ studju

L-applikanti li għandhom il-grad ta’ Bachelor bl-Unuri - L-Ewwel Klassi

L-applikanti li għandhom il-grad ta’ Bachelor bl-Unuri - It-Tieni Klassi ta’ 
Fuq

L-applikanti li għandhom il-grad ta’ Bachelor bl-Unuri - It-Tieni Klassi 
t’Isfel

L-applikanti li għandhom il-grad ta’ Bachelor bl-Unuri - It-Tielet Klassi 

L-applikanti li għandhom il-grad ta’ Bachelor - Kategorija I

L-applikanti li għandhom il-grad ta’ Bachelor - Kategorija IIA

L-applikanti li għandhom il-grad ta’ Bachelor - Kategorija IIB

	 (iii) Jekk, wara li tiġi stabbilita klassifika f’ordni mill-ewwel sal-aħħar kif 
spejgat fis-sezzjoni ta’ qabel, ikun hemm min jaqa’ taħt l-istess kriterju għal post 
wieħed jew aktar, tiġi kkunsidrata l-marka medja finali miksuba mill-istudent/a fil-
grad ta’ Master jew Bachelor.

	 (iv) Jekk jerġa’ ikun hemm min jaqa’ fl-istess kategorija, wieħed jirrikorri 
għal invervisti.

	 (v) Għall-iskop tal-għażla, dawk l-applikanti li jkunu kkwalifikati b’mod ċar 
sal-31 t’Awwissu jiġu kklassifikati u dawk li għalihom hemm postijiet disponibbli jiġu 
aċċettati u nfurmati kif xieraq. Jekk ikun għad fadal postijiet disponibbli, l-applikanti 
li jiksbu l-kwalifiki kollha meħtieġa wara il-31 t’Awwissu u qabel it-30 ta’ Settembru 
jiġu kklassifikati u aċċettati sakemm jittieħdu l-postijiet li jkun fadal.”

	 4. Il-paragrafu (4) tar-regolament 4 tar-regolamenti prinċipali għandu jiġi 
mħassar.

	 5. Il-paragrafu (5) tar-regolament 4 tar-regolamenti prinċipali għandu jiġi 
nnumerat mill-ġdid bħala l-paragrafu (4).

	 6.  Minflok is-sotto-paragrafi (d) u (e) tal-paragrafu (4) tar-regolament 4 tar-
regolamenti prinċipali għandu jidħol dan li ġej:

	 “(d) għax-Xjenza: minimu ta’ 60 kredtu ECTS tal-livell tal-ewwel grad 
f’wieħed jew aktar minn dawn l-oqsma ta’ studju: il-Bioloġija, il-Kimika u il-Fiżika; 
sa mhux aktar minn 30 kredtu ECTS fil-Matematika jistgħu jiġu kkunsidrati meta 
jiġu offruti flimkien mal-Bioloġija, il-Kimika u/jew il-Fiżika;

	 (e) għall-Istudji Soċjali: l-ewwel grad b’mhux inqas minn 60 kredti ECTS 
fis-Soċjoloġija jew fl-Istudji Soċjali; u”

	 (7)  Il-paragrafu (5) li ġej għandu jiżdied wara l-paragrafu (4) tar-regolament 
4 tar-regolamenti prinċipali:

	 “(5) Flimkien mar-rekwiżiti mniżżla fil-paragrafi (3) u (4) ta’ dan ir-regolament, 
l-applikanti għall-Kors offrut fuq bażi part-time għandu jkollhom ukoll jew:

(a)	 erba’ snin bla waqfien ta’ esperjenza ta’ tagħlim fil-qasam ta’ studju 
ġo skola sekondarja liċenzjata; jew

(b)	 grad ta’ Master fil-qasam ta’ studju miksub wara grad ta’ Bachelor 
fil-qasam ta’ studju; jew

(c)	 grad ta’ Dottorat fil-qasam ta’ studju.”

L-Emenda għar-regolament 5 tar-regolamenti prinċipali

	 8. Minflok ir-regolament 5 tar-regolamenti prinċipali għandu jidħol dan li 
ġej:

	 “5. (1)  Il-Kors jinfirex fuq medda ta’ sena ta’ studju fuq bażi full-time jew 
l-ekwivalenti fi studju fuq bażi part-time. Il-Bord jista’ iħalli lill-istudenti jestendu 
l-istudji tagħhom b’sa mhux aktar minn sena oħra.

	 (2) Il-Kors jikkonsisti minn dawn il-komponenti li għalihom hemm assenjati 
60 kedtu ECTS:

(a) taqsimiet studju li għalihom hemm assenjati 36 kedtu ECTS fl-oqsma ta’ 
studju li ġejjin, sakemm li għall-istudenti li jibdew il-Kors minn Ottubru 2012 ’il 
quddiem, total ta’ 38 kredtu ECTS jiġu assenjati:

Education Studies (li jinkludi Educational Psychology, Philosophy of 
Education, Sociology of Education)
Educational Technology, Design and Innovation
Inclusive Education
Pedagogy and Curriculum Studies; u 

(b) Esperjenza fl-Iskola (10 kredtu ECTS) u Prattika tat-Tagħlim (14-il kredtu 
ECTS), sakemm li għall-istudenti li jibdew il-Kors minn Ottubru 2012 ’il quddiem, 
total ta’ 12 kredtu ECTS jiġu assenjati għall-Prattika tat-Tagħlim.

	 (3)  Il-Bord jistipola liema taqsimiet studju l-istudenti għandhom isegwu biex 
itemmu l-programm ta’ studju xieraq. Il-programm ta’ studju jiġi ppubblikat mill-
Bord wara l-approvazzjoni tas-Senat, normalment mhux inqas minn tmin xhur qabel 
ma jibda l-Kors.”

L-Emenda għar-regolament 6 tar-regolamenti prinċipali

	 9.  Minflok ir-regolament 6 tar-regolamenti prinċipali għandu jidħol dan li 
ġej:

	 “6. (1) L-istudenti għandhom ikollhom Esperjenza fl-Iskola matul il-Kors 
kollu sabiex isiru midħla tad-dinja tal-iskola u tal-klassi.

                  (2) L-Esperjenza fl-Iskola tiġi evalwata skont l-iskema ndikata fil-paragrafu 
(2) tar-regolament 9.”

L-Emenda għar-regolament 7 tar-regolamenti prinċipali

	 10.  Minflok il-paragrafi (1) u (3) tar-regolament 7 tar-regolamenti prinċipali 
għandu jidħol dan li ġej:

	 “7. (1) Matul il-Kors, l-istudenti għandhom iqattgħu żewġ perijodi ta’ Prattika 
tat-Tagħlim fi skejjel sekondarji sabiex ikollhom esperjenza fil-klassi.
	
	      (3) Il-Bord għandu jaħtar għall-inqas żewġ eżaminaturi addizzjonali għal kull 
student. L-eżaminatur addizzjonali prinċipali huwa mitlub jippreżenta r-rapporti ta’ 
valutazzjoni għall-konsiderazzjoni tal-Bord tal-Eżaminaturi tal-Prattika tat-Tagħlim. 
Il-Bord tal-Eżaminaturi, skond ir-Regolamenti għall-Valutazzjoni tal-Universita`, 
għandu jiddetermina l-proċedura li għandha tintuża għall-eżamijiet u jista’ jagħmel 
żjarat lil studenti partikolari kif jaħseb li xieraq.”

	 11. Il-paragrafu (4) li ġej għandu jiżdied wara l-paragrafu (3) tar-regolament 
7 tar-regolamenti prinċipali:

	 “(4)(a)  Dawk l-istudenti li, għal raġuni ta’ saħħa, ma jattendux sa erbat ijiem 
għandhom jippreżentaw ċertifikat mediku fl-Uffiċċju tal-Prattika Professjonali sa 
mhux aktar tard minn 24 siegħa. Iċ-ċertifikat mediku, maħruġ minn Tabib, għandu 
jispjega b’mod ċar il-mard li minħabba fih l-istudent ma jkunx jista’ jmur l-iskola u 
għandu jinkludi l-isem u n-Numru tar-Reġistrazzjoni Medika tat-Tabib.

      (b) Fil-każ li jkun hemm studenti li ma jattendux l-iskola sa erbat ijiem 

għal kwalunkwe raġuni valida, li tinkludi raġunijiet ta’ saħħa, kif ukoll f’ċirkustanzi 
speċjali li għalihom ikun ingħata permess bil-quddiem, dawn jiġu mitluba jpattu għal 
dawk id-dmirijiet ta’ tagħlim li ma jkunux qdew, skont l-istruzzjonijiet maħruġa mill-
Uffiċċju tal-Prattika Professjonali u l-Kap tad-Dipartiment ikkonċernat.

(ċ) Dawk l-istudenti li jonqsu milli jattendu għal ħamest ijiem jew iktar 
ikollhom jagħmlu Prattika tat-Tagħlim sħiħa waqt sena żejda ta’ studju.”

It-Tħassir ta’ regolament 8 tar-regolamenti prinċipali
	
	 12. Ir-regolament 8 tar-regolamenti prinċipali għandu jitħassar.

In-Numerazzjoni mill-ġdid tar-regolamenti 9 u 10 tar-regolamenti prinċipali

	 13. Ir-regolamenti 9 u 10 tar-regolamenti prinċipali għandhom jiġu nnumerati 
mill-ġdid bħala r-regolamenti 8 u 9.

L-Emenda għar-regolament 9 tar-regolamenti prinċipali

	 14. Minflok ir-regolament 9 tar-regolamenti prinċipali għandu jidħol dan li 
ġej:

	 “9. (1) L-istudenti jissodisfaw ir-rekwiżiti għall-għoti tas-Certificate jekk 
jiksbu:

(a)	 36 kredtu ECTS għat-taqsimiet studju fl-oqsma ta’ studju msemmija 
fis-sotto-paragrafu (a) tal-paragrafu (2) tar-regolament 5, inklużi dawk assenjati għat- 
taqsimiet studju obbligatorji, sakemm li għall-istudenti li jibdew il-Kors minn Ottubru 
2012 ’il quddiem, total ta’ 38 kredtu ECTS jiġu assenjati; u

(b)	 l-10 kredtu ECTS għall-Esperjenza fl-Iskola u l-14-il kredtu ECTS 
għall-Prattika tat-Tagħlim, sakemm li għall-istudenti li jibdew il-Kors minn Ottubru 
2012 ’il quddiem, total ta’ 12 kredtu ECTS jiġu assenjati għall-Prattika tat-Tagħlim.

(2) Ir-riżultati tal-valutazzjoni tat-taqsimiet studju mgħallma u tal-
Esperjenza fl-Iskola jiġu ppubblikati bħala marka perċentwali u grad kif indikat fit-
tabella hawn taħt:

Firxa ta’ Marki Grad

95% - 100% A+

80% - 94% A

75% - 79% B+

70% - 74% B

65% - 69% C+

55% - 64% C

50% - 54% D+

45% - 49% D

0% - 44% F

Kemm il-marka perċentwali kif ukoll il-grad għandhom ikunu mniżżla fir-rekord 
akkademiku tal-istudenti.”

15. Il-paragrafi (3) sa (6) tar-regolament 10 tar-regolamenti prinċipali 
għandhom jiġu mħassra.

Iż-Żieda tar-regolament 10 mar-regolamenti prinċipali

16.  Ir-regolament 10 li ġej għandu jiżdied wara r-regolament 9 tar-regolamenti 
prinċipali:

“10. (1) L-istudenti jitħallew jagħmlu valutazzjoni supplimentari tat-taqsimiet 
studju li jkunu weħlu fihom, sakemm li l-istudenti li jibdew il-Kors minn Ottubru 
2012 ’il quddiem jitħallew jagħmlu valutazzjoni supplimentari tat-taqsimiet studju 
mgħallma li jkunu weħlu fihom, inklużi l-Esperjenza fl-Iskola u l-Prattika tat-Tagħlim, 
li għalihom hemm assenjati mhux aktar minn 16-il kredtu ECTS.

  (2) Il-valutazzjoni supplimentari tat-taqsimiet studju mgħallma li jkunu 
weħlu fihom għandha titħalla ssir darba biss fl-istess sena akkademika ta’ meta it-
taqsima ġiet segwita, sakemm li l-istudenti jkunu ssodisfaw ir-rekwiżit tal-attendenza 
għat-taqsima studju u d-dati tas-sottomissjoni tax-xogħol matul il-kors, u sakemm li 
huma eliġibbli skont dawn ir-regolamenti.

        (3)  Il-valutazzjoni supplimentari tat-taqsimiet studju mgħallma għandha 
issir kif ġej:

(a)	 għal valutazzjoni kontinwa:  ix-xogħol għandu jkun sottomess 
u komplut sal-aħħar tas-sessjoni tal-valutazzjoni supplimentari ta’ Settembru; u

        (b) għal valutazzjoni bl-eżami: fis-sessjoni supplimentari tal-eżamijiet li 
ssir f’Settembru.

 (4) L-istudenti li jeħlu fl-Esperjenza tal-Iskola jew fil-Prattika tat-Tagħlim 
ikunu meħtieġa jirrepetuhom darba biss f’sena żejda ta’ studju.

 (5) Fi kwalunkwe valutazzjoni supplimentari, l-ogħla marka/grad li tista’ 
tingħata hija 45%, grad D.

       (6)  Dawk l-istudenti li wara l-valutazzjoni supplimentari għandhom bżonn 
sa massimu ta’ 10 kredti ECTS, inklużi dawk għall-Esperjenza tal-Iskola u l-Prattika 
tat-Tagħlim, sabiex jikkompletaw il-Kors b’suċċess jistgħu jirreferu t-taqsimiet studju 
li weħlu minnhom għal sena żejda ta’ studju.

	 (7) L-istudenti li jeħlu fil-valutazzjoni ta’ taqsimiet studju mgħallma 
riferuti fl-ewwel sessjoni tal-eżamijiet tas-sena żejda ta’ studju għandhom jitħallew 
jagħmlu valutazzjoni oħra fis-sessjoni supplimentari ta’ Settembru, sakemm ikunu 
eliġibbli skont dawn ir-regolamenti.

	             (8) L-istudenti li jeħlu mill-Kors ma jitħallewx jirreġistraw għat-tieni 
darba.”

Iż-Żieda tar-regolament 12 mar-regolamenti prinċipali

17.    Ir-regolament 12 li ġej għandu jiżdied wara r-regolament 11 tar-
regolamenti prinċipali:

	 “12. Il-provvedimenti tar-regolamenti preċedenti għandhom japplikaw 
mutatis mutandis għall-Kors segwit fuq bażi part-time u huma suġġetti għal dak it-
tibdiliet li l-Bord, minħabba n-natura part-time tal-Kors, iħoss li huma meħtieġa.”

In-Numerazzjoni mill-ġdid tar-regolament 12 tar-regolamenti prinċipali

	 13. Ir-regolament 12 tar-regolamenti prinċipali għandu jkun innumerat mill-
ġdid bħala r-regolament 13.
	


